Уруок технологическай картата
Учуутал:     Осипова Зоя Алексеевна, Куду оскуола-саадын алын кылааһын учуутала.
Үөрэх предметэ:  саха тыла             Кылаас: 3                 Учебник (УМК): И.И. Каратаев, И. С. Попова,  «Бичик», 2000 с.
Уруок тиэмэтэ: Даҕааһын аат. Түмүктүүр уруок.                                  Уруок тиибэ: даҕааһын ааты хатылыыр, билиини тургутар уруок.
Туттуллар тэрил: интерактивнай дуоска; кэмбиэрдээх сурук; хартыыналар, бэйэни сыаналанар лиистэр.

Уруок дидактическай сыала - Оҕо толкуйдуур уонна айар дьоҕурун сайыннарыы, сурук сүрүн быраабылаларын билиһиннэрии, саҥарар саҥаны байытыы.
	Ытык өйдөбүллэри иҥэриниитин түмүгэ, киһи быһыытынан сайдыы.

Тус киһиэхэ аналлаах дьайыылар.
	Билэр-көрөр сатабыла, саҥаны билии,чинчийии, наадалааҕы талыы.

Көрүү-билии булунуу
	 Бэйэни салайынар, дьаһанар сатабыл, сыаналаныы, сатаабаты билинии.

Көннөһүнүү
	Бодоруһар сатабыл, бииргэ үлэлээһин, дьоҕуру сайыннарыы.

Бодоруһуу

	Саха тылыгар даҕааһын аат суолтатын таба өйдөөһүн
	Даҕааһын ааты саҥарар саҥаҕа таба туттуу, сурук суруйар сатабылы иҥэринии
	Даҕааьын ааты  тус олоххо таба туһаныы. Сурук культуратыгар үөрэнии.
	Ойуулуур-дьүһүннүүр тыллары ырыта үөрэнии, доҕорго быһааран биэрии, санааны сайа этинии, атын киһи саҥарарын сатаан истии.


Уруок хаамыыта
	Урок этаптара
	Этап соруктара
	Учуутал дьайыыта
	Үөрэнээччи дьайыыта
	бириэмэ (мүн)
	Үөрэх дэгиттэр үөрүйэхтэрэ

	1. Тэрээһин
	Уруокка үлэлиир сөптөөх, сэргэх эйгэни тэрийии.
	Үтүө күнүнэн, о5олор! Бастатан туран билсиэххэйиҥ, мин аатым Зоя Алексеевна диэн. Үөһээ Бүлүү улууһун Куду оскуолатын  учууталабын. Бүгүн биһиги саха тылын уруогар олус элбэҕи үлэлиэхпит, хас биирдии бэйэбит тугу эрэ саҥаны бу уруоктан билэн тахсар курдук сыал-сорук туруорунан үлэбитин саҕалыаххайыҥ.Бүгүн мин эһиэхэ Куду оскуолатын о5олоруттан кэһиилээх кэллим. Туох кэһии аҕалбытым буолуой. (Дуоскаҕа кэмбиэр көстөр).


	Учууталы истэр, кэпсэтиигэ кыттыһар.

	1
	Бодоруһар үөрүйэх: Учууталы кытта билсиһии.

Киһи быһыытынан сайдар үөрүйэх: үөрэнэргэ тэринии.
Бэйэни сыаналанар үөрүйэх: уруокка бэлэмнээх, болҕомтолоох буолуу.
Билэр-көрөр үөрүйэх: Учуутал туһунан информацияны истии.


	2. Сыал-сорук туруорунуу. Уруокка сэргэх интэриэһи үөскэтии
	Уруокка интэриэһи үөскэтии, үлэлиир сыалы-соругу туруоруналларыгар сөптөөх усулуобуйаны тэрийии.
	- Оҕолоор, ким билэрий бу тугуй. Бу сурук кимиэхэ анаммытый. (Кэмбиэр таьыгар кимиэхэ анаммыта сурулла сылдьар). Сурук кимтэн кэлбитий? (3-с кылаас уерэнээччилэриттэн) 
-Сурукка эппиэттииргэ ханнык хайааьыннары оноруохха нааданый? Билигин үлэбитин былаанныахпыт. (Смарт дуоска5а бэриллибит этиилэри сааһылаан, үлэни былаанныыллар).

	Учууталы кытта кэпсэтиигэ кыттыһар. Сурукка эппиэттииргэ былаан оностор.
	3
	Билэр-көрөр үөрүйэх:: сурук культуратын билсиһии.
Бодоруһар үөрүйэх:: учууталы, бииргэ үөрэнэр оҕолорун кытта кэпсэтии нөҥүө санаатын этинэр. 
Бэйэни сыаналанар үөрүйэх: үлэни былаанныырга үөрэнии.
Киһи быһыытынан сайдар үөрүйэх: сыал-сорук туруорунуу, үлэни былааннааһын. 

	3. Бэйэ билиитин уонна сатабылын саҥа ситуацияҕа туһаныы.
	Бэриллибит сорудаҕы оҕо бэйэтэ ааҕан өйдүүрүн ситиһии.
	-Чэйиҥ эрэ, бастатан туран, биһиги сурукпутун аа5ыахтаах эбиппит. Суругу аа5ыаххытын ба5ара5ыт дуо? (О5олор дуоска5а көстөр суругу тэннэ аа5аллар.”Дорооболруҥ, оҕолор. Бу Куду оскуолатын 4-с кылааҥын оҕолоро суруйабыт. Биһиги эһиэхэ сорудах ыыттыбыт, көмөлөһүҥ. Хартыынанан үлэ. Ойуулуур-дьүһүннүүр тыллары туһанан кэпсээни ситэрэн суруйуҥ.”
	Тиэкси болҕомтолоохтук, доргуччу ааҕар, бэриллибит сорудаҕы чопчу өйдүү сатыыр.
	1
	Билэр-көрөр үөрүйэх: Ойуулуур-дьүһүннүүр тылларга интэриэһи үөскэтии.

Бодоруһар үөрүйэх:: Суругу ааҕыы. 
Бэйэни сыаналанар үөрүйэх: Сүрүн сыалы туруорунуу, соруктары быһаарыы.
Киһи быһыытынан сайдар үөрүйэх: соруктары сөпкө туруоруу

	4. Уруок тиэмэтигэр киирии.
	Оҕолор уруок тиэмэтигэр бэйэлэрэ кэлэллэригэр сөптөөх ситуацияны үөскэтии.
	-Дуоскаҕа, көрөргүт курдук 2 тиэкис бэриллибит. Бу тиэкистэри тэҥнээн кѳрүҥ, туох уратылаахтарый? Тиэкис баай тыллаах буоларыгар ханнык тыллар кѳмѳлѳһѳллѳрүй?
(кырыа, халыҥ, кып-кылабачыгас, кэрэ...) Оттон бу тыллар ханнык ыйытыыга хоруйдуулларый. -  Оттон Хайдах? Ханнык? Ыйытыыларга хоруйдуур саҥа чааһатуох диэн ааттанар этэй. Ол эбэтэр саҥарар саҥабыт баай буоларыгар ханнык саҥа чааһын биһиги кыайа – хото туттуохтаах эбиппитий. (Даҕааһын аат).
	2 майгыннаһар тиэкистэри тэҥнээн көрөр, туох уратылаахтарын быһаарар. Уратыны таһаарар тыллары булан этэр. Ойуулуур-дьүһүннүүр саҥа чааһын быһаарар.
	3
	Билэр-көрөр үөрүйэх: Ойуулуур-дьүһүннүүр тыллары тиэкистэн булан ааҕыы.

Бодоруһар үөрүйэх: Бэйэтин санаатын оҕолорго, учууталга таба этэр.

Бэйэни сыаналанар үөрүйэх: тиэкис уратытын быһаарар.
Киһи быһыытынан сайдар үөрүйэх: ойуулуур-дьүһүннүүр тыл киһи саҥатын байытар диэн өйдөбүлү иҥэринии.

	5. Уруок тиэмэтинэн киирии эрчиллиилэр.
	Оҕо билиитин ис кыаҕын оонньуу нөҥүө арыйыы, толкуйдуур дьоҕуру сайыннарыы.
	-Даҕааһын аат биһиги төрөөбүт тылбытын киэргэтэр, тылбыт баар- суох баайа буолар. Даҕааһын ааты туттан мин эһиэхэ ханнык баҕарар предмети ойуулаан таайтарыахпын сөп. Холобур, синньигэс, маҥан, кыра кылааска туттуллар баар үһү.(Мел). 
- Чэйиҥ эрэ, бэриллибит даҕааһыннар көмөлөрүнэн  таабырыннары таайыахха: Ырыалаах- тойуктаах ырыа ыгдаанай баар уьу. Икки уьуктаах, икки тегуруктээх, ортотугар тоьо5олоох баар уьу. Ыттаа5ар кыра, аттаа5ар урдук баар уьу. (Смарт дуоскаҕа анаграмма)
- Олус үчүгэй, маладьыастар. Аны билигин даҕааһын ааты атын саҥа чаастарыттан төһө бэркэ араараргытын көрүөм. Дуоскаҕа бэриллибит тыллартан даҕааһын эрэ ааттары булан ылыҥ.(Дуоскаҕа шариктар көстөллер, шарик аайы тыллар суруллубуттар, оҕолор таарыйбыт шариктара тэстэн иһэр, онуоха шарик оннугар бу тыл ханнык саҥа чааһа буолара суруллан турар).
- Маладьыастар, олус үчүгэйдик үлэлээтигит. Бары билэрбит курдук даҕааһын аат Төрүт да5ааьын аат, үөскээбит да5ааьын аат диэн 2 көрүҥҥэ арахсар. Саныаххайыҥ эрэ.(Оҕолор эппиэттэрин истии. Төрут д.а. – Улахан, кыра о.д.а. Үөскээбит даҕааһын аат атын саҥа чааһыттан сыһыарыы көмөтүнэн үөскуур, холобур, Сонноох, Этимсэх о.д.а.)

- -Чэйиҥ эрэ билигин баҕалаах оҕолор дуоскаҕа тахсан бэриллибит даҕааһын ааттары 2 бөлөххө наардыахтара. (оҕолор тахсан даҕааһын ааттары Төрут уонна Үөскээбит диэн бөлөхтөргө наардыыллар.
- Оҕолоор, фишка кеметунэн ес хоһоонун ситэриэххэйиҥ эрэ: Эдэр сааскар үлэлии үөрэммэтэххинэ, кырдьар сааскар эрэйи көрүөҥ.
- Бу өс хоһоонун хайдах өйдүүгүт. (Оҕолор санааларын истии, ырытыһыы).


	1. Таабырын таайар, даҕааһын аат көмөтүнэн кылгас бириэмэ иһигэр анаграмма таһаарар.
2. Атын саҥа чаастарыттан даҕааһын ааты таба арааран булар.

3. Төрүт уонна үөскээбит даҕааһын ааттары наардыыр.

4. Фишка көмөтүнэн өс хоһоонун ситэрэн биэрэр, өс хоһоонун түгэх санаатын бэйэтин тылынан быһаарар.


	12
	Билэр-көрөр үөрүйэх: Даҕааһын ааты араас өттүттэн ырытыы.
Бодоруһар үөрүйэх: Бэриллибит информацияны сөптөөхтүк бэрээдэктээн ырытыы.
Бэйэни сыаналанар үөрүйэх: даҕааһын ааты таба туһаныы.
Киһи быһыытынан сайдар үөрүйэх: ким үлэлии үөрүйэх олоххо элбэҕи ситиһэр диэн өйдөбүлү иҥэрии, итэҕэтии.

	5. Сынньалаҥ
	Оҕо этин-хаанын, илиитин, тарбахтарын эрчийии.
	· Чэйиҥ эрэ, айар үлэбитигэр киириэх иннинэ эппитин хааммытын эрчийэ таарыйа сынньанан ылыаххайыҥ.
	Эт-хаан эрчиллиилэрин онорон сынньанар.
	1
	Билэр-көрөр үөрүйэх: Кулгааҕы имитэн биэрдэххэ киһи сэргэхсийэр, киһи өйө-санаата чэгиэн буоларыгар хаан эргиирэ көмөлөһөр.
Бодоруһар үөрүйэх: музыканан саҥата суох ис туругу сатаан көрдөрүү.
Бэйэни сыаналанар үөрүйэх: бары ирдэбили тутуһан сөптөөхтүк хамнаныы.
Киһи быһыытынан сайдар үөрүйэх: эти-хааны эрчийии.

	6. Чиҥэтэр үлэ.
	Оҕону айар үлэҕэ көҕүлээһин, бөлөҕүнэн үлэни тэрийии. 
	--Чэйиҥ эрэ, ойуулуур-дьүһүннүүр тылларга сөбүн эрчилиннибит. Аны билигин Сүрүн сорукпутугар киирэбит. Ол эбэтэр, ойуулуур-дьүһүннүүр тыллары туһанан кэпсээни ситэрэн суруйуу. Билигин биһиги бөлөҕүнэн үлэбит саҕаланар, хайа бөлөх айымньыта ордук уус-уран тыллаах, интэриэьинэй ис хоһоонноох буолан тахсар эбит. (3 бөлөххө 1 кэмбиэр туттарыллар, кэмбиэр хартыына уонна сурук баар. Сурукка сорудах – айымньыны ситэр.) 
- Чэйиҥ эрэ, үлэлэрбитин түмүктүүбүт. Билигин бөлөхтөр кылаас иннигэр тахсан үлэлэрин иһитиннэриэхтэрэ. (3 бөлөх үлэтин истии, рефлексия).

- Оҕолоор, биһиги сорудахпытын толордубут. Аны тугу гынарбыт хаалла. (Кэмбиэр таьын толоруу).


	Оҕолор бөлөҕүнэн үлэлииллэр. Хартыынан кэпсээн айан суруйаллар, иһитиннэрэллэр.

	Билэр-көрөр үөрүйэх: Даҕааһын ааты таба туһанан ситимнээх кэпсээн айан таһаарыы, кэмбиэр таһын толоруу.
Бодоруһар үөрүйэх: бөлөҕүнэн үлэлииргэ бэйэ санааны этинии, атын оҕолору истии.
Бэйэни сыаналанар үөрүйэх: даҕааһын ааты табыгастаахтык туһаныы, сөпкө суруйуу.
Киһи быһыытынан сайдар үөрүйэх: коллективка эйэ-дэмнээхтик үлэлээһин, үлэни тиһэҕэр тиэрдэр үөрүйэҕи иҥэринии..

	7. Рефлексия 
	Оҕолор үлэлэрин ырытыһар, бэйэлэрин сыаналанар усулуобуйаларын тэрийии, сөптөөх сыананы туруоруу.
	- Уруокпут түмүктэнэрэ тиийэн кэллэ. Билигин мин эһиэхэ анал бланкалары түҥэтиэм, манна биһиги бүгүҥҥү уруокка билиибитин тургутуохпут. (Тест.)
- Уруок тумугэ.
	Уруокка ылбыт билиилэрин тургуталлар, сыаналаналлар, сыаналыыллар.
	5
	Билэр-көрөр үөрүйэх: Билиини тургутар анал бланкаҕа үлэлии үөрэнэр.
Бодоруһар үөрүйэх: Бэйэ үлэтин ырытыыһыы,  сыаналаныы.
Бэйэни сыаналанар үөрүйэх: бэйэ үлэтин сөптөөхтүк сыаналаныы.
Киһи быһыытынан сайдар үөрүйэх: сурук культуратын билии, даҕааһын ааты саҥарар саҥаҕа таба туһаныы.


